
մայիսի  2013 թվականի N      - Ա

ԴԱՎԻԹ ՄԵԼՔՈՆՅԱՆԻ` ՄԱՐԴՈՒ ԻՐԱՎՈՒՆՔՆԵՐԻ ԵՎՐՈՊԱԿԱՆ ԴԱՏԱՐԱՆ ԳՈՐԾՈՒՂՄԱՆ ԺԱՄԿԵՏԸ ԵՐԿԱՐԱՁԳԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
--------------------------------------------------------------------------------------------------------------------
Հաշվի առնելով 2010 թվականի փետրվարի 18-19-ը Շվեյցարիայի Ինտերլակեն քաղաքում կայացած` Մարդու իրավունքների եվրոպական դատարանի ապագային նվիրված բարձր մակարդակի համաժողովի հռչակագրի 4(e) կետը, հիմք ընդունելով Հայաստանի Հանրապետության կառավարության 2011 թվականի հուլիսի 7-ի N 938-Ա որոշման 1-ին և 2-րդ կետերը, ինչպես նաև ղեկավարվելով «Հայաստանի Հանրապե​տու​թյան բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետով` Հայաստանի Հանրապետության կառավարությունը որոշում է.


1. Դավիթ Մելքոնյանի` Մարդու իրավունքների եվրոպական դատարան գործուղման ժամկետը երկարաձգել մինչև 2014 թվականի հուլիսի 31-ը:


2. Դավիթ Մելքոնյանի` Մարդու իրավունքների եվրոպական դատարան գործուղման ծախսերը 2013 թվականի օգոստոսի 1-ից մինչև դեկտեմբերի 31-ը ֆինանսավորելու նպատակով Հայաստանի Հանրապետության արտաքին գործերի նախարարությանը հատկացնել 8023.1 հազ. դրամ, այդ թվում` ինն ամսում 3018.4 հազ. դրամ` Հայաստանի Հանրապետության 2013 թվականի պետական բյուջեով նախա​տեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ծախսեր» հոդվածով):


3. Հայաստանի Հանրապետության արտաքին գործերի նախարարին` սույն որոշման 2-րդ կետով հատկացված գումարը սահմանված կարգով փոխանցել Եվրոպայի խորհրդում Հայաստանի Հանրապետության մշտական ներկայացուցչության միջոցով Դավիթ Մելքոնյանին հատկացնելու համար:  

ՀԻՄՆԱՎՈՐՈՒՄ
«ԴԱՎԻԹ ՄԵԼՔՈՆՅԱՆԻ` ՄԱՐԴՈՒ ԻՐԱՎՈՒՆՔՆԵՐԻ ԵՎՐՈՊԱԿԱՆ ԴԱՏԱՐԱՆ ԳՈՐԾՈՒՂՄԱՆ ԺԱՄԿԵՏԸ ԵՐԿԱՐԱՁԳԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

«Դավիթ Մելքոնյանի` Մարդու իրավունքների եվրոպական դատարան գործուղման ժամկետը երկարաձգելու և Հայաստանի Հանրապետության արտաքին գործերի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման անհրաժեշտությունը պայմանավորված է Դավիթ Մելքոնյանի` Մարդու իրավունքների եվրոպական դատարան (ՄԵԻԴ) գործուղման` մինչև 2014 թվականի հուլիսի 31-ը երկարաձգելու և դրա հետ կապված պահպանման ծախսերը ֆինանսավորելու անհրաժեշտությամբ :


Դ. Մելքոնյանի գործուղման երկարաձգման համար հիմք է հանդիսացել ՄԻԵԴ աշխատակազմից ստացված գրությունը, որի համաձայն ՄԻԵԴ անունից երախտագիտություն է հայտնվում և մեծապես գնահատվում է առկա տնտեսական պայմաններում ՄԻԵԴ իրավաբան գործուղելու ՀՀ կառավարության պատրաստակամությունը, ինչպես նաև խրախուսվում է ներպետական ընտրության ընթացակարգը, որի արդյունքում ՄԻԵԴ է գործուղվել մասնագիտական և անձնական բարձր հատկանիշներով օժտված իրավաբան, որի գործունեությունը բավականին բարձր է գնահատվում ՄԻԵԴ աշխատակազմում : Նույն գրությամբ խնդրվում է  քննարկել Դ. Մելքոնյանի գործուղումը վերջին` երրորդ տարով երկարաձգելու հարցը, այն է` մինչև 2014 թվականի հուլիսի 31-ը :


Դավիթ Մելքոնյանը 2011 թվականի օգոստոսի 1-ից Մարդու իրավունքների եվրոպական դատարան է գործուղվել համաձայն ՀՀ կառավարության 2011 թվականի հուլիսի 7-ի N 938-Ա որոշման, որից հետո գործուղումը ՀՀ կառավարության 2012 թվականի օգոստոսի 2-ի N 961-Ա որոշմամբ երկարաձգվել է մինչև 2013 թվականի 
հուլիսի 31-ը :


Նախագծով առաջարկվում է Դավիթ Մելքոնյանի` Մարդու իրավունքների եվրոպական դատարանում որպես իրավաբան պաշտոնավարման հետ կապված պահպանման ծախսերը ֆինանսավորելու նպատակով ՀՀ արտաքին գործերի նախարարությանը հատկացնել 8023.1 հազ. դրամ` 2013 թվականի օգոստոսի 1-ից դեկտեմբերի 31-ն ընկած ժամանակահատվածի համար:  2014 թվականի ընթացքում գործուղման ֆինանսավորման համար պահանջվող գումարը կնախատեսվի 2014 թվականի ՀՀ պետական  բյուջեով:

ՀԱՇՎԱՐԿ
2013 ԹՎԱԿԱՆԻ ՕԳՈՍՏՈՍԻ 1-ԻՑ 2013 ԹՎԱԿԱՆԻ ԴԵԿՏԵՄԲԵՐԻ 31-Ն ԸՆԿԱԾ ԺԱՄԱՆԱԿԱՀԱՏՎԱԾՈՒՄ ԴԱՎԻԹ ՄԵԼՔՈՆՅԱՆԻ` ՄԱՐԴՈՒ ԻՐԱՎՈՒՆՔՆԵՐԻ ԵՎՐՈՊԱԿԱՆ ԴԱՏԱՐԱՆՈՒՄ ՈՐՊԵՍ ԻՐԱՎԱԲԱՆ ՊԱՇՏՈՆԱՎԱՐՄԱՆ ՀԵՏ ԿԱՊՎԱԾ ՎՃԱՐՎՈՂ ԲՆԱԿՎԱՐՁԻ ԵՎ ՓՈԽՀԱՏՈՒՑՄԱՆ
2013թ. օգոստոսի 1-ից դեկտեմբերի 31-ը 6 (վեց) ամսվա բնակվարձի գումարը կկազմի 5460 եվրո կամ 2863.2 հազ. դրամ և 5 (հինգ) ամսվա փոխհատուցման գումարը` 9840 եվրո կամ 5159.9 հազ. դրամ: Ընդամենը 2013թ. օգոստոսի 1-ից դեկտեմբերի 31-ը ընկած ժամանակահատվածում հաշվարկվել է 15300 եվրո կամ 8023.1 հազ. դրամ:

ԱՄՓՈՓԱԹԵՐԹ
«ԴԱՎԻԹ ՄԵԼՔՈՆՅԱՆԻ` ՄԱՐԴՈՒ ԻՐԱՎՈՒՆՔՆԵՐԻ ԵՎՐՈՊԱԿԱՆ ԴԱՏԱՐԱՆ ԳՈՐԾՈՒՂՄԱՆ ԺԱՄԿԵՏԸ ԵՐԿԱՐԱՁԳԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Հ/հ
	Առաջարկության հեղինակը
	Առաջարկության (փոփոխության, լրացման) բովանդակությունը
	Եզրակացություն
	Կատարված փոփոխությանները

	  1
	ՀՀ ֆինանսների նախարարություն

22.04.2013թ.

N 1/4.1-2/5376-13 


	Նախագծով անհրաժեշտ է սահմանել նաև հատկացվող գումարի բաշխումը ըստ եռամսյակների: 


	Ընդունվել է
	Կատարվել է փոփոխություն

	2
	ՀՀ արդարադատության նախարարություն

14.05.2013թ.

N 02/2657-13
	Որոշման նախագծի նախաբանն անհրաժեշտ է խմբագրել` հանելով «Հաշվի առնելով 2010 թվականի փետրվարի 18-19-ը Շվեյցարիայի Ինտերլակեն քաղաքում կայացաց` Մարդու իրավունքների եվրոպական դատարանի ապագային նվիրված բարձր մակարդակի համաժողովի հռչակագրի 4/ե/ կետը» բառերը: Հիշյալ առաջարկությունը բխում է  «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջներից
	Ընդունվել է
	Կատարվել է փոփոխություն


